
гомуми белем бирү мәктәбенең

татар теле һәм әдәбияты укытучысы

Даутова Гөлчәчәк Минсалих кызы
Тема: Чәчмә әсәргә анализ. Г.Бәшировның “Туган ягым – яшел бишек” әсәре.
Максат: 1) әсәрне А.Яхин алымнары белән анализлау;


    2) әдәбият теориясен кабатлау;


    3) укучыларның дөрес һәм төзек сөйләмен үстерү өстендә эшне дәвам итү. 

Җиһазлау: Әдәбият белеме сүзлеге, дәреслек, презентация.






Дәрес планы.
I   Класста уңай халәт тудыру.
· Хәерле көн укучылар! Хәерле көн килгән кунаклар! Дәресебезне хәерле сәгатьтә башларга рөхсәт итегез. 

II   Алынган белемнәрне актуальләштерү.

-  Без нинди язучының әсәрен өйрәндек? Аның турында нәрсәләр беләсез? (1 слайд – Г.Бәширов,  аның турында сөйләргә.)
Язучы каләменең хасияте турында Ф.Н.Галимуллин болай ди: “Гомәр Бәширов чын мәгьнәсендә матурлык җырчысы. Җырчы сүзен гадәттә шагыйрьләргә карата кулланалар. Ләкин, шагыйрь әйтмешли, Тукайны яздан аерып булмаган шикелле, Гомәр Бәширов та халык рухыннан, халык дөньясыннан, халык моңыннан аерым карала алмый, аерырга теләсәң, аның иҗатының бөтенлеге кителә, табигыйлеге кими”. 
“Ак күңелле Гомәр ага каләменең очыннан ак кәгазьгә бары тик матурлык турындагы уйлар, матур хис-тойгылар гына түгелә. Туксан тугыз еллык гомере матурлык өчен көрәшеп үзган, халкыбызга бихисап игелекле хезмәт кылган мөхтәрәмебез   шуңа  күрә дә милләтнең олы ихтирамына лаек булып яшәде”, — ди  Т.Н.Галиуллин.                                       
- Язучы яшәгән чор нинди чор ул? Бу елларны язучылар тарихка, истәлекләргә әйләнеп кайттылар. Социалистик реализм методы язучыларга стандарт таләпләр куйды һәм нәрсә турында язарга өйрәтте, билгеле бер юнәлештән тайпылмаска кушты. Мондый таләпләр язылган әсәрләр берсе-берсенә охшый башладылар, шуңа күрә алар коллектив идеалыннан качарга тырыштылар. Шәхесне үз уйларын, үз кичерешләрен язу юлларын эзләделәр.  
-  Әсәр нинди жанрда иҗат ителгән?  Хәзер “Әдәбият белеме” сүзлегенә мөрәҗәгать итәбез.  
Повесть - тормыш күренешләре тезмәсен үзәк бер сызык буенча гәүдәләндерүче, нигездә аз геройлы, әмма характерларны хәрәкәттә күрсәтүче, тар композицияле урта күләмле чәчмә әсәргә әйтәбез.
· Әсәрнең сюжеты нәрсәгә корылган?    Истәлекләргә. Ә истәлекләргә корылган әсәрләрне нинди жанрга кертәбез?
2 слайд – повесть, мемуар жанр - (француз сүзе истәлекләр дигәнне аңлата)  документаль әдәбиятның бер төркемчәсе, үзе яшәгән дәвер турында язмалар.
· Әсәрне   вакыйгаларга бүләбез.   1. Колын 

Кем беренче вакыйганы сөйли?

 2. Сандугач вакыйгасы
3. Сабантуй
4. Яңача уку

5. Кунак кызлар

6. Яучы

7. Яңа эш

8. Китап уку
9. Сугыш башлану, Фазулла, әти, Алпавыт                  утарын талау.

    - Вакыйгаларны берләштерәбез, ике төп вакыйга калдырабыз.  1.Балачак хатирәләре

                                                                                                                         2.Халык язмышы

  III    Уку мәсьәләсен кую һәм чишү 
А)    - Әсәрдә кемнәр катнаша?                        3  слайд – әсәрдәге персонажлар
·  Без бүген  әсәрне ике катламга бүлеп карыйбыз.  Хис катламы һәм фәлсәфә катламы. Хис катламында  эчтәлекне тудыруда персонаж, автор, укучы катнаша. 4 слайд - катламнар
·  Әсәрнең героена  бәя бирегез.                                                5  слайд - персонажга бәя.
· Гомәр хисләренең сәбәбе нәрсәдә?  (дәлилләп балачак хисе, игелек күрсәтү, хезмәт    нәтиҗәсе,  мәхәббәт турында сөйләү)

· Аның хисләре шатлыктан гына торамы, аның нинди хәсрәте бар? (Гаиләдәге күңелсез хәлләр, авыл кешеләренең язмышы.)
· Гомәрнең хисләре авторга ничек тәэсир итә? Ул Г.Бәшировның үсмер вакыты. Балачак, яшьлек хатирәләре аны гомере буена җылытып, юатып, шатландырып, үкендереп торучы үткән чынбарлык.Автор аны яңарта, яшүсмер вакытын ерак еллардан чакырып китерә.
· Повестьны укыганда Сезгә нинди вакыйгалар охшады? Ни өчен?  ( берничә вакыйганы сөйләтү)

· Балачакны искә төшерү авторда нинди хисләр тудыра? Әсәр белән дәлилләгез
                                                                                                       6 слайд – туган як. Табигать
б)     Өзек тыңлау.
в) Фәлсәфә катламындагы эчтәлек вакыйгалар бәйләнешеннән, метафоралар эчтәлегеннән тора. Әсәрдә нинди вакыйга метафора булып килә?  
Колын вакыйгасы. (беренчедән ул башка вакыйгадан аерылып тора һәм әсәрнең башында ук килә; икенчедән колынсыз кара бия күп тапкырлар кабатлана).
· Охшаш вакыйгаларны әйтегез. Охшаш вакыйгаларны кабатлану дип бәяли алабыз.
· Бу вакыйгалар нинди теманы ачалар? Алар төп теманы – кеше өмете темасын ачалар.
· Өмет белән бәйле вакыйгаларны сөйләгез. Фазулла, Бәшир абзый турында сөйләгез, аны өмет белән бәйләгез.
Димәк, Бәшир карт сыйфатлары аша милләт югарылыгына күтәрелгән шәхесне бирә.
· Г.Бәширов әсәрен ни өчен яшел бишек дип атаган? Бишек нинди мәгънәгә ия? Ул сүз ничә тапкыр кабатланган? Ә нигә яшел?
                                                                                                                     8 слайд – бишек. Тукай. 
г) Автор персонажы исеменнән сөйли-сөйли дә соңгы битендә кинәт үз авызыннан сөйли башлый.Шундый чакта интонация үзгәрде диләр. Хәзер дәреслектән шул урынны укып күрсәтегез.

Авторның бәхет турындагы сүзләре белән вакыйгаларда кабатланган өмет темасы белән бәйләнеш бармы?
· Кемнәр бәхетле булалар? Аларның бәхетләре башка вакыйгалар, көчләр тарафыннан хәл ителәме? Өлкән Бәширов та, Гомәр дә бәхетле.
Бәхет - революциянең җиңүе, өметнең тормышка ашуы

· Авторның әйтергә теләгән фикере нинди?  Кешеләрнең өмете сүнмәсен.
IV.    Укучыларның белемнәрен бәяләү.
V.     Йомгаклау.
VI.     Өй эше бирү, анализны дәфтәргә язарга.

